
Sinodus provincialis Pergami habita a Castono sive
Cassono Mediolani archiepiscopo anno MCCCXI, a cura di
C.Castiglioni, in RR.II.SS.2, IX, 3, Bologna 1935

Rubrica quales debent esse promovendi ad dignitates, vel
ecclesias parochiales.
[…] Ad regimen quoque parochialis ecclesie nullus
aliquatenus assumatur, nisi noverit bene legere et cantare
vel saltem legere et construere condecenter, in cantu
aliqualiter informatus et non attingens vigesimum
quintum annum.

ASDBg, AC 47, atti del notaio Francesco Zenale, cc.138v-139v

In nomine Domini. Anno nativitatis eiusdem millesimo trecentesimo
septuagesimo primo, indictione nona. Die lune septimo iullii. In
episcopali palatio Pergamense, ad banchum ubi iura redduntur per
infrascriptum dominum vicarium.
Hec sunt inquisiciones quas facit et facere intendit venerabilis vir
dominus Guilielmus de Minutis presbiter, iuris canonici peritus,
reverendi in Christo patris et domini domini fratris Lafranci Dei et
apostolice sedis gracia episcopi Pergamensis et comitis vicarius
generalis, ac in vicariatu suo ad actum visitacionis specialiter per
suprascriptum dominum episcopum deputatus circa visitaciones
faciendas super statu et corectione et refformatione ecclesie
Pergamensis, prelatorum, canonicorum et mansonariorum ipsius
ecclesie super capitulis seu articulis infrascriptis, que ecclesia
Pergamensis consistit in duabus ecclesiis simul unitis, videlicet
ecclesia Sancti Alexandri maioris Pergamensis et ecclesia Sancti
Vincentii Pergamensis.



Quorum capitulorum seu articulorum tenor talis est:
primo si sciunt vel credunt aliquam personam in civitate vel diocese Pergamense contra fidem
catholicam.
Secundo si sciunt in dicta ecclesia vel credant quod sit aliquis prelatus vel canonicus qui habuit
viciosum ingressum.
Tercio si dominus archidiaconus dicte ecclesie corigit canonicos et mansionarios dicte ecclesie erantes
in officio divino ad suprascriptam ecclesiam.
Quarto si canevarius dicte ecclesie et comunitatis eiusdem fideliter et diligenter facit officium suum.
Quinto si canonici rescidentes ad dictam ecclesiam faciunt septimanas suas in officio divino in
suprascripta ecclesia et vadunt ad officium cum cotis et hore canonice dicuntur in ecclesia.
Sexto si custodes dicte ecclesie horis debitis pulsant horas canonicas et debitas.
Septimo si garulatur in ecclesia quando celebrantur misse et alia divina officia et stant devote quando
levatur corpus et sanguis Domini.
Octavo si diebus dominicis et festivis celebrantur misse cum diacono et subdiacono.
Nono si cantantur misse quando fiunt annualia pro animabus deffunctorum.
Decimo si scit aliquem canonicum vel mansionarium dicte ecclesie qui teneat aliquam concubinam,
amasiam vel focariam.
Undecimo si cantatur officium devote et ordinate non sicopando.
Duo decimo si tempore quo cantatur officium aliquis canonicus vel sacerdos vel alius beneficiatus
vadit vagando per dictam ecclesiam.
Tercio decimo si aliquid impignoratum dicte ecclesie et maxime libri, calices, palea et alia ornamenta
dicte ecclesie.
Quarto decimo si domus dicte ecclesie et ipsa ecclesia cadunt aut minantur ruynam.
Quinto decimo si elimosine que consueverunt fieri ad festivitates nativitatis Domini et Pascatis
resurectionis Domini fiunt de bonis comunitatis dicte ecclesie sicut consueverunt fieri an ne.
Sexto decimo si corporalia dicte ecclesie sunt monda an ne.
Decimo septimo si suprascripta ecclesia illuminatur sicut debet.
Decimo octavo si ille canonicus suprascripte ecclesie qui non est in sacris ordinibus semel in anno si
comunicat et confitetur peccata sua an ne.
Decimo nono si portatur per canonicos et mansionarios dicte ecclesie debita reverentia prelatis dicte
ecclesie an ne.
Vigesimo si canonici dicte ecclesie vadunt ad celebrandum missas extra ecclesiam suam precio aliquo.
Vigesimo primo si mansionarii dicte ecclesie sint et resident in ecclesia.
Vigesimo secundo si statuta et constitutiones dicte ecclesie sunt corigenda an ne et quid est
corigendum.
Vigesimo tercio si predicatur in ecclesia per fratres mendicantes diebus domenicis ut consuevit fieri.
Vigesimo quarto si canonici et mansionarii dicte ecclesie sunt lusores taxilorum an ne.
Vigesimo quinto si recordatur de aliquo quod sit utile et ad honorem dicte ecclesie quod sit
ordinandum.
Vigesimo sexto si scit aliquem prelatum vel canonicum suprascripte ecclesie vel aliquem alium
presbiterum vel clericum civitatis et diocesis Pergamensis diffamatum de aliquo termine.
Vigesimo septimo si habent in dicta ecclesia libros, calices, paramenta et alia ornamenta ecclesiastica
decentia ad divinum cultum deputata.
Vigesimo octavo si s<c>it aliquem qui teneat de bonis(a) ecclesie suprascripte.
Vigesimo nono si sacerdotes celebrant devote in dicta ecclesia.
Tregesimo si corpus Christi, crisma, oleum sanctum et reliquia sanctorum sunt in loco tuto et honesto
et sub bona clausura.

